
Skandaproktam Rudramantrahomamupadesham

સ્કન્દપ્રોક્તં રુદ્રમન્ત્રહોમમુપદેશમ્

(શિવરહસ્યાન્તર્ગતે ઈશ્વરાખ્યે)

સ્કન્દ ઉવાચ -

હોમેઽપિ શં ચ મે સૂક્તમા(સૂક્તેના) દાવેકાહુતિં   ચરેત્ ।
નમસ્તે પ્રથમો મન્ત્રો દ્વિતીયો યાત ઇત્યથ॥ ૧॥
યાતે રુદ્રેતિ વિદ્યા સ્યાદ્યમિષું ગિરિશં તથા ।
શિવેન વચસા ત્વેતિ હ્યધ્યવોચદથાપરા॥ ૨॥
અસૌ યસ્તામ્ર ઇત્યન્યા તથાસૌયો વિસર્પતિ ।
નમો અસ્ત્વિતિ મન્ત્રોઽન્યઃ પ્રમુઞ્ચેતિ પરોમનુઃ॥ ૩॥
અવતત્યેતિ મન્ત્રોઽન્યો વિજ્યં ધનુરથાપરઃ ।
યાતે હેતિસ્તથા વિદ્યા નમસ્તે અસ્ત્વા તથા પરઃ ।
પરિતે ધન્વન ઇતિ નમો હિરણ્યબાહવે॥ ૪॥
નમોવૃક્ષેભ્ય ઇત્યન્યો નમસ્સસ્પિઞ્જરાય ચ ।
સા નમો બભ્લુશાયેતિ નમો હરિકેશાય ઇત્યપિ॥ ૫॥
નમો ભવસ્ય હેત્યૈ સા નમો રુદ્રાય મન્ત્રકઃ ।
નમઃ સૂતાય વિદ્યાન્યા નમો રોહિતાય ઇત્યથ॥ ૬॥
સા નો મન્ત્રિણે વિદ્યા નમો ભુવન્તયે પરઃ ।
નમ ઉચ્ચૈસ્તથા વિદ્યા સા નમઃ કૃત્સ્ન  ઇત્યપિ॥ ૭॥
સા નમઃ સહમાનાય નમઃ કકુભાય ચાપ્યથ ।
નમો નિષઙ્ગિણે  વિદ્યા નમો વઞ્ચત ઇત્યથ॥ ૮॥
નમો નિચેરવે વિદ્યા નમઃ સૃકાવિભ્ય ઇત્યથ ।
નમોઽસિમદ્ભ્ય ઇત્યન્યા નમ ઉષ્ણીષિણે તથા॥ ૯॥
નમ ઇષુમદ્ભ્ય ઇત્યન્યા નમઆતન્વાનેભ્ય એવ ચ ।

નમ આયચ્છદિત્યન્યા નમોઽસ્યદ્ભ્યઃ પરો મનુઃ॥ ૧૦॥
નમઆસીન ઇત્યન્યા નમઃ સ્વપદ્ભ્ય ઇત્યપિ ।
નમસ્તિષ્ઠદ્ભ્ય ઇત્યન્યા નમઃ સભાભ્ય ઇત્યથ॥ ૧૧॥
નમ અશ્વેભ્ય ઇત્યન્યા નમઆવ્યાધિનીત્યપિ ।
નમ ઉગણાભ્ય ઇત્યન્યા નમો ગૃત્સેભ્ય ઇત્યથ॥ ૧૨॥
નમો વ્રાતેભ્ય ઇત્યન્યા નમો ગણેભ્ય ઇત્યથ ।
નમસ્તક્ષભ્ય ઇત્યન્યા નમઃ કુલાલેભ્ય ઇત્યથ॥ ૧૩॥
(અત્ર મન્ત્રગણનં લેખકદોષેણ વિચ્છિન્નમિત્યતઃ
સાઙ્કૃત્યાય એવં લિખ્યતે -
નમો વિરૂપેભ્ય ઇત્યન્યા નમો મહદ્ભ્ય ઇત્યપિ ।
નમો રથિભ્ય ઇત્યન્યા નમો રથેભ્ય ઇત્યથ ।
નમઃ સેનાભ્ય ઇત્યન્યા નમઃ ક્ષત્તૃભ્ય ઇત્યથ॥ ઇતિ ।)
નમઃ પુઞ્જિષ્ટ ઇત્યન્યા નમ ઇષુકૃદ્ભ્ય ઇત્યથ ।
નમો મૃગયુમન્ત્રોઽન્યો નમઃ શ્વભ્યઃ પરો મનુઃ॥ ૧૪॥
નમો ભવાયેત્યપરો નમઃ શર્વાય ઇત્યથ ।
નમો નીતિ મન્ત્રોઽન્યો નમઃ કપર્દિનેત્યથ  ॥ ૧૫॥
નમઃ સહસ્રાક્ષાયેતિ નમો ગિરિશ ઇત્યથ ।
નમો મીઢુષ્ટમાયેતિ નમો હ્રસ્વાય  ચેત્યથ॥ ૧૬॥
નમો બૃહત ઇત્યન્યો નમો વૃદ્ધાય ચેત્યથ ।
નમો અગ્રિયાયચેતિ નમઆશવ ઇત્યથ॥ ૧૭॥
નમઃ શીઘ્રયાય મન્ત્રો નમ ઊર્મ્યાય ઇત્યથ ।
નમઃ સ્રોતસ્યાયેતિ નમો જ્યેષ્ઠાય ચેત્યથ॥ ૧૮॥
નમઃ કનિષ્ઠ ઇતિ ચ પૂર્વજો(જઃ) પરજો મનુઃ ।
નમો મધ્યમાય ચાપગલ્ભ ઇત્યથ॥ ૧૯॥
નમો જઘન્યાય ઇતિ નમઃ સોભ્યાય ચેત્યથ ।
નમો યામ્યાય ચેત્યન્યો નમ ઉર્વર્યાય ઇત્યથ॥ ૨૦॥
નમઃ શ્લોક્યાય ચેત્યન્યો નમોવન્યાય ચેત્યથ ।
નમઃ શ્રવાય ચેત્યન્યો નમઃ પ્રતિશ્રવોઽપરઃ॥ ૨૧॥

નમ આશુષેણાય ચ પરો મન્ત્રો દ્વિજોત્તમાઃ ।
નમઃ શૂરાય ચેત્યન્યો નમો વર્મિણ   ઇત્યથ॥ ૨૨॥
નમો બિલ્મિન ઇત્યન્યો નમઃ શ્રુતાય ચેત્યથ ।
નમો દુન્દુભ્ય ઇત્યન્યો નમ આહનન્ય ઇત્યપિ॥ ૨૩॥
નમો ધૃષ્ણવ ઇત્યન્યઃ પ્રમૃશેત્યન્ય ઈરિતઃ ।
નમો દૂતાય ચે ત્યન્યો હ્યન્યોઽત્રૈવ નિષઙ્ગિણે ॥ ૨૪॥
નમસ્તીક્ષ્ણેષવેહ્યન્યો નમઃ સ્વાયુધોઽપરઃ ।
નમઃ સ્રુત્યાય ચેત્યન્યો નમઃ કાટ્યાય ચેત્યથ॥ ૨૫॥
નમઃ સૂદ્યાય ચાપ્યેવં સરસ્યાયેતિ ચાપ્યથ ।
નમો નાદ્યાય ચેત્યન્યો વૈશન્તાયેત્યથાપરઃ॥ ૨૬॥
નમઃ કૂપ્યાય ચાપ્યન્યો નમ આવટ્ય ઇત્યપિ ।
નમો વર્ષ્યાય ઇત્યન્યો હ્યવર્ષ્યાયેત્યથાપરઃ॥ ૨૭॥
નમો મેધ્યાય ઇત્યન્યો વિદ્યુત્યાયેત્યથાપરઃ ।
નમ ઈધ્રિય ઇત્યન્યો હ્યાતપ્ય ઇતરો મનુઃ॥ ૨૮॥
નમો વાત્યાય ચેત્યન્યો નમો વાસ્ત્વિત્યથાપરઃ ।
નમઃ સોમાય મન્ત્રોઽન્યો નમસ્તામ્રાય ચેત્યથ॥ ૨૯॥
નમઃ શઙ્ગાય  મન્ત્રોઽન્યો નમ ઉગ્રાય ચેત્યથ ।
નમો અગ્રેવધાયેતિ નમો હન્ત્રેત્યથાપરઃ॥ ૩૦॥
નમો વૃક્ષેભ્ય ઇત્યન્યો નમસ્તારાય ઇત્યથ ।
અથચેતઃ પરં મન્ત્રો નમઃ શમ્ભવ ઇત્યપિ॥ ૩૧॥
મયોભવેત્યથાન્યોયં શઙ્કરોઽન્યો મયસ્કરઃ ।
નમઃ શિવાય મન્ત્રોઽન્યઃ સર્વમન્ત્રશિરોમણિઃ॥ ૩૨॥
તથા શિવતરશ્ચાન્યો મન્ત્રોઽયં શિવબોધકૃત્ ।
નમસ્તીર્થ્યાય ચાપ્યન્યો નમઃ પાર્યાય ચેત્યથ॥ ૩૩॥
નમઃ પ્રતરણાયેતિ નમશ્ચોત્તરણાય ચ ।
નમઆતાર્યાય મન્ત્રો નમઃ શષ્યાય ચેત્યથ॥ ૩૪॥
નમઃ સિકત્યાય ચાન્યો નમ ઇરિણ્યાય ચેત્યથ ।
નમઃ કિm+શિલાયેતિ નમઃ કપર્દિન   ઇત્યથ॥ ૩૫॥

નમો ગોષ્ઠ્યાય ચાપ્યન્યો નમસ્તલ્પ્યાય ઇત્યથ ।
નમઃ કાટ્યાય ચાપ્યન્યો નમો હ્રદય્ય  ઇત્યથ॥ ૩૬॥
નમઃ પાm+સવ્યમન્ત્રો નમોરજસ્ય ઇત્યથ ।
નમઃ શુષ્ક્યાય ચ તથા હરિત્યાયાપરો મનુઃ॥ ૩૭॥
નમો લોપ્યાથ ચેત્યન્યો નમ ઉલપ્ય ઇત્યથ ।
નમો ઊર્વ્યાય ચાપ્યન્યો નમ પર્યાય ચાપ્યથ॥ ૩૮॥
નમોઽપગુરમાણેતિ તથાભિઘ્નત ઇત્યથ ।
નમઆક્ખિતદતે નમો વઃ કિરિકો મનુઃ॥ ૩૯॥
નમો દેવાદિહૃદયં નમો વિક્ષીણકં પરમ્ ।
નમો વિચિન્વત્કેભ્યશ્ચ નમઆનિર્હતે પરમ્॥ ૪૦॥
નમઆમીવન્મનુશ્ચ પ્રોચ્ચરેત્સિદ્ધવિદ્યકઃ ।
દ્રાપે અન્ધસ ઇત્યન્યો યાતે રુદ્ર શિવેત્યથ॥ ૪૧॥
ઇમા રુદ્રાય વિદ્યાન્યા મૃડાનો રુદ્રમન્ત્રકઃ ।
માનો મહાન્તમિત્યન્યો માનસ્તોકે મનુસ્તથા॥ ૪૨॥
આરાત્તે ગાઘ્ન ઇત્યન્યોહ્યસ્મિન્ ઇત્યપરો મનુઃ ।
નીલગ્રીવા ઇતિ હ્યન્યો નીલગ્રીવા ઇતીરિતાઃ॥ ૪૩॥
યે વૃક્ષેષુ મન્ત્રોઽન્યો યે ભૂતાનામથાપરઃ ।
યે અન્નેષુ ઇત્યન્યો યે પથાં પથિ મન્ત્રકઃ॥ ૪૪॥
યેતીર્થાનિ મન્ત્રોઽન્યો ય એતાન્તશ્ચ ઇત્યપિ ।
નમોરુદ્રેભ્ય ઇત્યન્ય તં વે જમ્ભેતિ ચ ત્રિભિઃ॥ ૪૫॥
એવં શતં તે મન્ત્રાઃ સ્યુઃ શતરુદ્રાઃ સમીરિતાઃ ।
અષ્ટપઞ્ચાશદધિકાઃ શતં મન્ત્રાઃ પ્રકીર્તિતાઃ  ॥ ૪૬॥
યેતેઽમૃતાખ્યા મન્ત્રાઃસ્યુરમૃતત્વપ્રદાયકાઃ ।
શ્રીરુદ્રાયેદં ન મમેત્યુચ્ચાર્યં બ્રાહ્મણોત્તમૈઃ॥ ૪૭॥
અષ્ટ પઞ્ચાશદધિકશતમન્ત્રૈઃ ફલપ્રદૈઃ ।
હુત્વા  પશ્ચાદ્વસોર્ધારામેકોનાહુતિમાચરેત્ ॥ ૪૮॥
એવમેકાદશાવૃત્ત્યા રુદ્રૈકાદશિની સ્મૃતા ।

સ્કન્દપ્રોક્તં રુદ્રમન્ત્રહોમમુપદેશમ્

શ્રદ્ધયા નમકાન્તસ્થૈર્મન્ત્રૈર્હુત્વાજ્યમાદરાત્ ॥ ૪૯॥
વસોર્ધારાં જપન્નન્તે કુર્વન્નેવાહુતિં   બુધઃ ।
રુદ્રૈકાદશિનીહોમં રુદ્રાવૃત્ત્યા સમાચરેત્॥ ૫૦॥
મહારુદ્રાઙ્ગહોમોઽયં  સર્વાઘૌઘવિનાશનઃ ।
અતિરુદ્રૈસ્તથા કુર્યુઃ શતમેકાદશોત્તરમ્॥ ૫૧॥
નમકેનાનુવાકેન હોમં કૃત્વા  વિચક્ષણઃ ।
ચમકેનાનુવાકેન હોમં કુર્યુસ્તતો દ્વિજાઃ॥ ૫૨॥
પુનઃ સમગ્રનમકં જપ્ત્વાન્તે વહ્નિવલ્લભામ્ ।
એકામેકાહુતિં   કુર્યાત્સમગ્રનમકં તતઃ॥ ૫૩॥
જપ્ત્વાઽન્તે વહ્નિદયિતામુચ્ચાર્યૈકાહુતિં   ચરેત્ ।
ઇતિ વારત્રયં કુર્યાત્પૂર્ણાહુતિમતઃ  પરમ્॥ ૫૪॥
અતિરુદ્રાઙ્ગ  હોમોઽયં સર્વપ્રત્યૂહનાશનઃ ।
એતચ્ચ દ્વિગુણં પ્રોક્તં મહારુદ્રજપો(પા)હવમ્॥ ૫૫॥
એતદ્દશગુણં કુર્વઞ્જપહોમદ્વિજાર્ચનમ્ ।
કોટિરુદ્રમિતિ પ્રોક્તં શિવપ્રીતિકરં મુને॥ ૫૬॥
અશ્વમેધસહસ્રસ્ય ફલં પ્રાપ્નોતિ સાધકઃ ।
પુત્રપૌત્રાનવાપ્નોતિ વિદ્યાયુઃશ્રીસમન્વિતાન્॥ ૫૭॥
અણિમાદિગુણૈશ્વર્યં દિવ્યાન્ ભોગાંશ્ચ દુર્લભાન્ ।
આસાદ્ય શિવસાયુજ્યમાપ્નોત્યન્તે ન સંશયઃ॥ ૫૮॥
યાવદ્વિશ્વમ્ભરા શૈલદ્વીપકાનનસંયુતા
અતિરુદ્રે કૃતે તાવત્કાલં ભૂમણ્ડલે દ્વિજાઃ॥ ૫૯॥
વિદ્યાયુઃશ્રીસમાયુક્તા સન્તતિર્વસતિ ધ્રુવમ્ ।
અતિરુદ્રસમો ધર્મો ન ભૂતો ન ભવિષ્યતિ॥ ૬૦॥
યદિહાસ્તિ તદન્યત્ર યન્નેહાસ્તિ ન તત્ક્વચિત્ ।
એતદ્વઃ શતરુદ્રીયમાહાત્મ્યં પાપનાશનમ્॥ ૬૧॥
ઉદીરિતં મયા પ્રીત્યા કિમ્પુનઃ શ્રોતુમિચ્છથ॥ ૬૨॥
(ફલમ્)

skandaproktaMrudramantrahomamupadesham.pdf 5



સ્કન્દપ્રોક્તં રુદ્રમન્ત્રહોમમુપદેશમ્

યસ્મિન્ ગ્રામે પુરેવા દ્વિજકુલતિલક્રો ભસ્મરુદ્રાક્ષધૃક્સન્
શ્રીરુદ્રપ્રજપાદરોઽભિનિવસેત્ તત્ક્ષેત્રવર્યં મમ ।
ક્રોશં તત્ર મૃતેઽપિ કીટકનરો ગ્રામ્યોઽપિ ચાન્યોઽપિ વા
ભૂયાદેકશ્રુતીરિતોઽયમગજે કલ્પેત મુક્તિશ્રિયૈ॥ ૬૩॥
કિં  જપ્યેનામૃતત્વં ભવતિ ચ જગતિ ઇત્યુપક્રમ્ય વેદે
પૃષ્ટો વર્ણિગણૈર્ગણેન્દ્રપદદં   પ્રાહારુણિર્મે પરમ્ ।
પુણ્યં મે શતરુદ્રજાપનવિધિઃ પ્રોદ્ધૂલિતાઙ્ગો  મુદા
રુદ્રાક્ષાભરણે ત્રિપુણ્ડ્રલલિતે ભાલપ્રભામણ્ડલે॥ ૬૪॥
॥ ઇતિ શિવરહસ્યાન્તર્ગતે સ્કન્દપ્રોક્તં રુદ્રમન્ત્રહોમમુપદેશં સમ્પૂર્ણમ્॥
-॥ શ્રીશિવરહસ્યમ્ । ઈશ્વરાખ્યઃ દશમાંશઃ । અધ્યાયઃ ૩૧ । ૧-૬૪॥

- .. shrIshivarahasyam . IshvarAkhyaH dashamAMshaH . adhyAyaH 31 . 1-64..

Notes:

Skanda સ્કન્દ details to Jaigīṣavya જૈગીષવ્ય about the procedure to be followed for

RudraMantraHomam રુદ્રમન્ત્રહોમમ્ through various combinations like Namakam નમકમ્
and Camakam ચમકમ્, Rudraikādaśinī રુદ્રૈકાદશિની, Śatarudrīyam શતરુદ્રીયમ્, AtiRudram
અતિરુદ્રમ્, Koṭirudram કોટિરુદ્રમ્ etc.. He concludes by highlighting the phalam ફલમ્ of
Śatarudrīya Japa શતરુદ્રીય જપ.

